
PIRSGIREKEN GISTi YEN XEBATEN

FOLKLORA KURDi U CEND PESNIYAZ

Necat KESKIN

KURTE

Xebatén folkloré xwedi dirokeke diréj in, 1€ “folk-lore” wek tégeh cara pési di sala 1846an de hat
bikaranin 0 di demeke kin de ji héla civaka zanisti hat pejirandin. Di demeke kin de ji bi ré 0 rébaz 0
mijarén xwe weke disiplineke serbixwe hat qebulkirin. Ji ber t€kiliya berbicav bi pévajoya netewebiné re
j1 xebatén folkloré pési i Ewropayé  pistre ji li derveyl Ewropayé belav bin. Ji bo birévebirina van
xebatan komele 0 sazi hatin avakirin, kovar hatin wesandin. Di ¢arika pési ya sedsala 20min de
rewsenbirén kurdan ji bal kisandin ser xebatén folkloré. Her ¢iqasi wek tégeh bi nav nekiribin ji di kovar
0 nivisén xwe de cih dan van xebatan. Ligel ku di ser minakén pési de sed sal derbas biye, iro hé ji
xebatén folklora kurdi xwedi pirsgirékén bingehin in. Ev pirsgirékén bingehin wek "én dezgehi" 0 "én
tégehi" dikarin werin binavkirin. Di vé gotaré de ev pirsgirékén bingehin 0 herweha hinek pésniyaz ji bo
careseriya wan dé werin gotibéjkirin.

ABSTRACT
“General Problems of Kurdish Folklore Studies and Some Suggestions”

Folklore studies has a long history, but folk-lore as a term was fisrt used in 1846 and shortly after it was
used it got adopted by the scientific community. Then with its subjects and methods it was also accepted
an independent discipline. Because of its clear relation with nation building, the folklore studies were
spread first in Europe and then in the outside of the Europe. Associations, and institutions were found,
journals were published and for organizing those studies. Kurdish intellectuals also drew attention to the
folkore studies in the first quarter of the 20th century. Even though the did not name the term, they gave a
wide coverage to those works in their writings. Altough a hundred years had passed over the first
examples of those works, Kurdish folklore studies still have basic problems which can be described as
“institutional” and “conceptual” ones. In this article, those problems and also some suggestions for their
solutions will be discussed.

DESTPEK

Derbaré xebatén folklora kurdi de eleqeyeke akademik her ku dice zédetir dibe
ku ev yek ji bo dahatiiya vé qadé cihé kéfxwesiy€ ye. Lé disa belki ji hemii gadén
din béhtir ev qad xwedi pisgirékén nebilévkiri ye. Ji bo pésdeciina vé qadé divé
pirsgirékén sereke bi gisti werin diyarkirin da ku ré li ber xebatén dahatiiyé veke.
Di vé gotaré de ji armanca sereke, nisankirina hinek ji van pirsgirékén sereke
ye. Beri ku em derbasi pirsgirékan bibin, em € bi kurtasi li ser folklor, destpéka
xebatén folkloré rawestin G diiv re jT em € pirsgirekén gadé nisan bidin. Di da-
wiy€ de ji li gor van pirsgirékan dé amaje bi hinek pésniyaz were kirin.

1. Folklor
Folklor zanistek e ku bi rébaz 0 teknikén zanisti li ser canda geleki an ji here-
meké l€kolinan dike, hémanén ¢andé berhev dike, polin dike, wan bi yén din re
berawird dike, li ser wan siroveyan péskés dike 0 di dawi de ji digihije sentezeké
(Ornek 2002: 15). Ji du peyvén ji zimané anglo-saksoni ku folk=gel i lore=zanin
pek te. Li gor v€ yeké ev term té wateya ‘zanina gel' an ji 'zanista gel’. Yani
tistén ku di nav gel de tén zanin, ango pézanina ‘gel’, an ji "gelnasi".
Her weki té zanin diroka peyva folkloré ber bi sedsala 18min ve dice. Li gor
gelek folklornasan ev peyv cara yekemin di sala 1846an de ji aliyé William John
Thoms ve di kowara Athenaum de hatiye bikaranin (Dorson 1972: 1). Thoms,
di nivisa xwe de peyva folkloré ji dévla peyvén ‘antikiteye populer’, ‘wéjeya
populer’ bi kar tine. Lé beré ku Thoms vé€ peyvé wiha binav bike, di zimané el-
mani de peyva bi héman wateyé ‘wolkskunde’ dihat bikaranin. Loma, idiayeke
wiha j1 heye ku Thoms dibe ku ev peyv ji zimané Elmani girtibe G dire werge-
randibe zimané Ingilizi 0 ji wir ji ketibe zimané anglo-saksoniyan tevde (G&-
zaydin 1992: 1018-1021). Her du tégeh ji heta salén 1960i-1970yi di wateya
légerin G 1€kolinén li ser edebiyata geleri G tistén bi derdora wé ve girédayi de
dihat bikaranin (Le Utley 2005).
Pésketinén tekniki G guhertinén di civaké de wek her tisti bandora xwe li ser za-
nisté G herweha li ser folkloré ji kiriye. Edi folklor ne ew qad e ku tené bi "ede-
biyata geléri" ve eleqedar dibe. Di vé navberé de nérinén li ser "tradisyona devki"
jitén guhertin. Minak édi "¢irokén modern" ji dikevin nava mijarén vé qada ber-
fireh (bnr. Arzu Oztiirkmen 1998).
Lé careke din divé were bibiranin ku folklor G xebatén folkloré ji destpéké ve
béhtir li ser ¢irok, destanan sekinine ku mijarén edebiyata geleri ne. Ev yek wek
ku geleki hatiye gotin G nivisandin bi rewsa civaki ya wé demé, hismendiya ne-
teweti G avakirina netewé ve girédayi ye ku bingeha xwe ji ‘romantizma elman’
digire.

Bingeha avakirina folkloré ji wek zanistén sosyoloji, antropoloji di sedsala 18min @
19min de hatiye danin 0 ev yek ji bi serdema ‘ronakbiin’€ ve girédayi ye. Herweha
peywendiya wé bi Soresa Fransi ji heye ku hismendiya netewebiné li seranseré
cihané belav dike. Bi vé pevajoyé ve €édi entellektuel G rewsenbirén ‘netewe’yén
cuda ji bo avakirina ‘netewe’ya xwe li ‘ruh’€ vesarti ku bi pirani li gor wan dikare
di nav ‘gel’ de were ditin digerin. Ev ‘volkgeist’ (ruhé gel) a ku Herder behsa wé
dike bi xwe ye.?

Ji aliyé din ve, xebatén folkloré yén pési bi higmendiya zanist! ya dema xwe ya
sereke ku peresenparézi (evolutionarism) an ji tekamdl t€ gotin ve ji girédayi ne. li
gor vé yeké ku serkesé wé James G. Frazer e, folklor ji tistén kevnar ku di nav ‘gel’
de bi awayeki mane pék te. Wan koka gelek orf, adet, bir G baweri yén di nav gel
de dijin di nav bir G baweriyén ‘civakén hoveber’ de disopandin. Ev yek herweha bi
pévajoya métinkariyé ve ji girédayi xuya dike. Ji ber ku gava di vé serdeme de
"civakén modern" rasti "yén din" hatin bi wan re ew hismendi ¢ébl ku ew "civakén
hoveber" halé yén "modern" € kevintir e.

Herweha wek li jor ji hat gotin ev yek di heman demé de dibe bingeha fikra ku
dibéje ‘ruh’€ netewe di nav gel de dikare were sopandin ji. Ev ‘ruh’é ku di nav gel
de ji béhtir di mit, efsane, ¢irok @i cureyén din én edebiyata geleri de dihate ditin,
loma xebatén destpéké én folkloré hemt li ser cureyén edebiyata geléri
rawestiyane. Bi gotineke din ew ‘ruh’é vesarti én netewé di nav van keresteyen
geleri an ji edebiyata geleri de ne. Serkésé van xebatan ji her du birayén elman,
Jacob Gt Wilhelm Grimm in ku di heman demé de di nav “romantikén elman”an de
tén ditin (Banarli, 2007:19-20).

Nérina romantizma elman bandoreke mezin 1i ser heml xebatén folkloré yén
destpéké kiriye. Minakén bi vi awayi gelek in. Ya heri ber cav i nézik ji xebatén
folkloré 1i Tirkiyey€ ne. Di destpéké da weki elmanan entellektlielén tirk én weki
Ziya Gokalp, Fuad Kopriilii 0 Riza Tevfik ji bo avakirina neteweyekeé bal kisandine
ser xebatén folkloré i ev sahe bi tirki wek Aalkiyat ji bi nav kirine (Ornek 2000).
Ev ji bo xebatén folkloré @i saheya folkloré li Tirkiyeyé 1 ji bo avakirina neteweya
‘tirk” biiye bingehek (Oztiirkmen 1998).*

2. Kurte-nérinek 1i ser xebatén folklora kurdi

Destpéka xebatén folkloré yén kurdi ji ne dirl heman raman G pévajoyé ne. Her
weki ku hismendiya neteweb(iné belav bl i gelen di nav Dewleta Osmani de wek
yewnan 1 sirban serxwebiina xwe bi dest xistin 0 herweha gelén wek ereb 1 tirkan
j11i ser nasnameyek ‘netewi’ rawestiyan, di nav kurdan de ji hismendiyeke ‘netewi’

’Ti bo kurte-nérineke 'volkgeist'a Herder bnr. Andrew Hamilton (2011). "Herder’s Theory of the Volksgeist",
http://www.counter-currents.com/2011/05/herders-theory-of-the-volksgeist 09.10.2015.

* Ji bo tékiliya neteweti @ folkloré bnr. Arzu Oztiirkmen (1998); ji bo ramontizma Elman, neteweti a folklor ji
bnr; William Wilson "Herder, Folklore, and Romantic Nationalism"; Lael Weisman "Herder, Folklore, and

Modern Humanism".

an ji wek ku Ozoglu (2009: 33) dibeje "xwehisyariyek kurdbiné" hédi hadi derket
holé. Her ¢iqasi, béhtir ji ji ber bandora oli, ev hismendi negihajtibe asteke ku
welateki serbixwe bixwazin ji disa di nav entellektiielén kurdan de ev higmendi
wek nasnameyek, wek 'netewe'yeke cuda di nav ‘ummet’a misilmanan de hat
péjirandin.

Ji bo derbirlna v€ "nasname"yé ji xebatén dezgehi hatin kirin. Avakirina
komeleyan, c¢apkirina rojname @ kovaran vé yeke nisan dide. Xebatén folkloré ji
beseke giring a van hewldanan bll. Her ¢igasi xebatén Mela Mehmiidé Bazidi wek
destpéka xebatén folkloré were nisankirin ji bi vé hismendiya ‘netewi’ U
damezrandina komeleyan i wesandina rojname G kovaran mijar @i xebatén tékildari
‘folklor’é zédetir dibin (Yildirim 0 yén din 2013). Disa ji xebatén Mela Mehmiidé
Bazidi ji hela naveroka xwe ve ji yén pistl xwe béhtir ‘folklori’ ne. Ji ber ku wi ne
tene di waré edebiyata geléri de, 1€ di waré orf, adet §i kevnesopiyan de ji hinek
berhevkari kirine. Wi ev karén xwe bi hevkari 0 alikariya konsolosé Rusyay€ yé
Erziromé Alexandere Jaba (1803-1894) kiri ye, ji ber ku yek ji wezifeyén
Alexandere Jaba ji ew bli ku derheqé cand @i nasname ya kurdan de agahiyan
berhev bike. Jaba, bi vi awayl gelek mela G seydayén kurd li dora xwe dane
heviidu, ji wan kurdi ji hin bliye. Mela Mehmidé Bazidi di nav wan de bi xebat @
zanina xwe derketiye pés. Jaba bi alikariya wan mela 0 zana, nemaze bi Mela
Mehmiidé Bazidi re gelek karé berhevkiriné dike. Wek ku yek ji wezifeya wi,
bidestxistina agahl di derbaré kurdan, nasname 0 ¢anda wan G berhevkirina
keresteyén ¢anda kurdan b, wi keresteyén ku hatine berhevkirin ku di nav wan de
destnivis ji hene ji Akademiya Zanisti ya Petersburgé re siyandine (Avci 2010).”

Ji aliyé din ve dikare were gotin ku berbelavbiina xebatén folklori bi hismendiyeke
‘netewi’ bi damezrandina komele 0 wesandina kovar Gi rojnameyén kurdi re di
destpéka sedsala 20min de dest pé dike. Edi entelijensiyaya kurdan ji weki
hemdemén xwe, ji bo nasnameya xwe dixwest ‘li gelé xwe vegerin’. Ji ber ku weki
entelijensiyaya elman @ tirkan wan ji édi bawer dikir ku ‘ruh’€ netewe ‘di nav gel’
bi xwe de ye 0 ji bo bidestxistina vi ‘ruh’i diviyabi xebatan bikin. Disa wek
minakén hemdemén xwe wan ji di vi wari de béhtir xebatén xwe li ser berhevkirina
cirok, gotinén pésiyan, destanén kurdan kirin ku heta wi wexti di nav gel de bi
devki hatibn veguhaztin. Bi vi awayl ji di waré folklora kurdi de, béhtir ji
edebiyata geléri, gelek xebat hatin kirin ku iro ji mirov dikare ji wan sid bigire. L,
ligel van xebatén giring li ser ¢anda kurdi, gava bi yén gelen din re t&
berawirdkirin, fro t€ ditin ku hina ji wek zanist ‘folklor’, {i xebatén folklori yén
kurdi li gori yén gelen din pés neketiye. Her ¢igasi demén dawi hewldanek hebe ji
mirov dikare bibeje ku di nav kurdan de folklor @i xebatén folklori negihistine asta

> Ji bo agahiyén berfirch derbaré Mela Mahmudé Bazidi, tékiliya wi bi Alexandere Jaba re bnr: Ziya Avci
(2010), “Mela Mahmudé Bazidi- (1797-1867)" di nav Mela Mahmudé Bazidi, Adat @i Rusimatnameya Ekradiye
(Amd. Ziya Avci), Diyarbakir: Lis, r. 11-42.

ku té xwestin. An ji gava mirov van xebata bi yén dinyayé€ re berawird dike, li gor
wana hina di asta ‘destpék’€ de xuya dikin.

Ml

Sedema vé yeké ya sereke dikare wek "rewsa siyasi” ya kurdan @i béstatiiblina wan
were nigankirin ku ré€ li ber gelek tistén din ji digire. Kurd bi pirani di nav ¢ar
dewletén "netewe-dewlet" de di bin pergalén wan én candi, abori, civaki 0 siyasi de
jiyana xwe didominin. Tevi vé yeké inkarkirin, qedexekirin i zextén li ser ¢cand G
zimané kurdi ji bandora xwe li "zanist" 0i xebatén kurdi G her weha xebatén folklora
kurdi ji kiriye. Ji aliyé din ve di nav vé rewsa sedsali de kurd ji aliyé ¢andi, civaki,
siyasi hineki ji hev dir ji ketine ku ev "jihevdirketin" bandoré li xebatén folkloré ji
kiriye 0 ev yek hin berdewam e.

L& belé disa ji mirov dikare bib&je ku kurdan xebatén li ser "folklor"a xwe bi
awayeki mesandine. Ji bill kurdén li ser axa xwe yén di nav ¢ar "netewe-dewlet"an
de dijin, kurdén Ermenistané ji, nemaze ji aliyé xebatén zanyari ve, hejayi
behskiriné ne. Her ciqasi hejmaran wan kém be j1 ji aliyé xebatén zanisti yén
folkloré ve ciheki sereke digirin. Di vé pésketiné de bandora kurdolojiya rusi ji
mirov divé bilév bike.’

Eger bi kurtasi (i bi gelemperi mirov bibéje sedema sereke ya pésneketina xebatén
folkloré yén kurdl wek li jor ji hat gotin rewsa siyasi ya kurdan, béstatlibin @
jihevdarblina wan e. Lé her ¢iqasi sedemeke sereke ji be ji bo pirsgir€kén xebatén
folklora kurdi bi seré xwe nabe ravekar. Ji ber ku ligel vé béstatlibliné G astengén
ku derdixé pésiya lekolinén di vi wari de, berdewamiyeke nisbi (réjeyi-relative) ku
bi riya sazi G dezgehén i ser canda kurdan dixebitin ji hebt/ heye.”

Wek ku i jor ji hate gotin ji salén 19301 G vir de kurdén Ermenistané bi gisti li ser
candg 0 bi taybeti j1 li ser folkloré xebat mesandine. Wek ku Omarkhali (2014:148)
dib&je; "Ermenistan ji bo sehaya folklor ii zimannasiya tetbiqi ji bo gelek projeyén
lékoliné bu navend”. Ji aliyé€ din ve li Tirkiyé pistl ew qas inkar, asimilasyon
zextén li ser kurdi, iro -her ¢igasi armanca damezrandina wan, navé wan were
niqaskirin j1 0 hina di destpékeé de bé ji- enstituyén fermi yén "zimanén zindi" ku li
ser cand G zimané kurd dixebitin 0 girédayi dewleté hene. Ji bili van, enstituyén ne
girédayi dewleté ji -wek Enstituya Kurdi ya Stenbol Gt Amedé- hene G disa li van
deran xebatén li ser ¢and, ziman 0 folkloré ji tén kirin. Loma iro her ¢iqasi
ya kurdan ji bo "qelsblin"a xebatén folklora kurdi
sedema sereke be ji, ew pirsgirékén xebatén folklora kurdi bi seré xwe rave nake 0

n An

béstatlibin 0 "rewsa siyasi

jialiyén din ve ligel vé sedema sereke ji pirsgirék dikarin werin careserkirin.

5 Ji bo diroka kurdolojiya rusi @ cihé wé li nav xebatén kurdolojiyé de bnr. K. Omarkhali & N. Mossaki (2014).
"A History of Russian Kurdology".

7 Ji bo kurte-diroka xebatén folklora kurdi 0 xebatén hatine kirin bar. K. Yildirim, M. Aslan, R. Pertev (2013). Ji
Destpéké Heta Niha Folklora Kurdi, Mardin: Mardin Artuklu Universitesi yaymlari.

2.1. Xebatén folklora kurdi i pirsgirékén wé

Xebat i sehaya folklora kurdi gihajtiye wé asta ku édi li ser "pirsgirékén xwe"
raweste U ji bo gareseriya wan gavan biavéje. Ji bo vé yeké ji beri her tisti divé
bersivén van pirsan werin dayin: pirsgirékén xebat i sehaya folklora kurdi ¢i ne? &
iro ¢cawa dikarin werin ¢areserkirin? Ev pirsgirék bi gisti wek 1) Pirsgirékén teorik
1 tégehi, 2) Pirsgirékén dezgehi dikare were nisankirin.

2.1.1. Pirsgirékén teorik G tégehi
Di nav pirsgirékén teorik @i tégehi de binavkirin i pénasekirina qade, gengesiya li
ser "cure"yan G nediyarbiina naveroke, "kategorizasyon" an ji diyarkirina mijarén
sereke yén qadé, derbaré gert 0 mercén nii de tlineblina tégeh G nérinén nd, dikare
were nisankirin. Ekici (2013: 42) ji bo xebatén folklora tirki vé yeké weke
"pirsgirékén tégehi" bi nav dike G weha dibéje;
"Yek ji pirsgirékén bingehin ku lekolinerén zanistiya gel [halk bilimi] a tirki ji seri de
rabiriyé wé mane, pénasekirina vé qadé G bisinorblina hilberina pénaseyén nii ne ku li
gori sert 0 mercén cihan G welat ku diguherin G pés dikevin".

Heman gotin ji bo yén kurdi ji bi hesani dikare were bilévkirin. Beri her tisti
pirsgiréka sereke, li gorl me, di binavkiriné de derdikeve meydané. Ev yek herweha
rewsa pénasekirin G naveroké ji bi xwe re tine. Binavkirin, bi ser de pénasekirin ji
bo sehayeke zanisti geleki giring e 0 ev yek bi xwe re naveroka xebatan ji diyar
dike. Li gor pénaseyé naverok @i mijara sahé ji t& guhertin. Iro ji gava mirov i
xebatén folkloré yén di nav kurdan de dinere, tista herl sereke ku mirov dibine
cudayiya pénasekirin i bikaranina peyva ‘folklor’ i naveroka wé ye. Ev nayé wé
wateyé ku haya rewsenbirén kurdan ji ‘folklore’ tune ye, an ji folklornas 0 xebatén
wan li ser folkloré tune ne, yan ji ev tégeh ji aliyén wan ve nehatiye bikaranin. Wek
li jor hate gotin xebatén folklori ji zi de dest pé kirine G wek tégeh ji "folklor"
hatiye bikaranin, 1€ mesele ew e ku “konsensiis”ek li ser van xebatan, nemaze li ser
binavkirina wan xuya nake. Hé di salén 19301 G 19401 de tégeha "folklor"é ji héla
kurdan ve hatiye bikaranin. Kurdén Qefqasé i nemaze ji én li Ermenistané ev tégeh
bikar anine 0 di sala 1941¢€ de ji Celadet Bedirxan pénaseya wé di "ferhengok"a
kovara Hawaré de weha kiri ye;

“Folklor zanin an zanistiya xelké ye. Ev beje bi eslé xwe ingilizi ye. Lé iro ketiye hem@i

zimanén dinyayé. Ji lewre me ji ew xistiye zimané xwe. Ji xwe kurdén Qefqasé beriya

me ev béje xistine zimané xwe 0 kitebek bi navé Folklora Kurdmanci belav kirine”
(Bedirxan 1941/1998: 759).

Pirtiika ku Celadet Bedirxan behs dike "Folklora Kurmanca" ya ku Heciyé Cindi
Eminé Evdal bi hev re amade kirine @ di 1936an de li Erivané wesandin e. Lé t€
xuyakirin ku hem ev pirttik (i hem yén div vé re ku li Ermenistan hatine wesandin

Gman A

tené 1i ser aliyeki folkloré dirawestin ku ew ji "edebiyata geléri
wek ji xebatén folkloré t€ ditin.

Ligel vé yeké iro hin ji di binavkiriné de lihevhatinek tuneye. Xebatén li
Ermenistané carinan wek "folklor", carinan ji wek "zargotin" (Celil 2013) té
bikaranin. Li Heréma Kurdistané gelek caran ev xebat di bin navé "edebi folklori"

ye 1 tené besek

de an ji "edebiyata geléri" de tén kirin.® Weki din disa li Heréma Kurdistan tégeha
"kelepor" ji té bikaranin ku ew ji di nav xwe de xebatén "folklor"é dihewine.” Li
nav kurdén Tirkiyeyé tégeha folkloré, bi bandora zaningehén Tirkiyeyé, té
bikaranin, 1€ careke din naverok wek "edebiyata geléri" ye. Herweha di besén kurdi
yén enstituyén zindi de ji her ¢iqas hewldaneke bikaranina tégeha "folklor"€ hebe ji
disa béhtir "edebiyata geléri" t& bikaranin.'” An ji "folklor" ne wek "bes"eke
serbixwe [ binbeseke "edebiyata geléri" té ditin.

Nebina "konsenstis"a binavkirin @i pénasekiriné bandoré li xebatén di waré folkloré
de j1 dike ku mirov dikare wek pirsgirékeke din nisan bike. Wek minak eger folklor

N

tené wek "edebiyata geléri" an ji "edebiyata devki" were ditin, ku iro ji bi pirani
rews weha ye, wi wextl ew besén din én folkloré dé werin pasguhkirin. Ev yek
hineki bi “belavbiin”a zanyarén kurdan G herweha parceblina kurdan, rewsa ziman
ve ji girédayi xuya dike.

Kurdén li “welatén cuda” dijin G di nav disiplinén wan welatan de kar dikin an j1 di
nav pergala perwerdeya wan de digihjin bi awayé cuda folkloré bi nav dikin. Di vir
de minaka heri sereke careke din ya kurdén Ermenistané ye. Folklornasén kurd én
Ermenistané ji ber ku di bin pergala zanista Sowyeté de bin, G li Yekitiya Sowyet ji
folklor béhtir wek "canda devki" dihat ditin (bnr. Propp 1998) wan ji di nav vé
pergalé de "folklor" wek "edebiyata gelérl" bi nav kirin G xebatén xwe bi vi awayi
mesandin.

Ev nérin li gori wexté xwe dibé ku "rast" an ji "nérineke" derbasdar be, 1€ xuya ye
ku careke din folklornasén kurd ji "guherinén di civaka zanisti" de "béxeber"
tevdigeri(ya)n. Ji ber ku pirani pisti salén 19601 @ 19701 nérina derbaré folkloré hat
guhertin 0 &di folklor ne tené bi "edebiyata devki" an ji "geléri" mijhl dibd, 1€
mijarén din ji tevll van xebatan dibn. Di vi wari de nérina Richard M. Dorson
(1972) ya ku folkloré @ "folk-life-jiyana geléri" di bin ¢ar binbesén sereke dabes
dike wek minak dikaré were dayin. Ev binbesén ku Dorson (1972: 2-5) bi nav dike
bi kurtasi ev in;

1- Edebiyata devki/geléri (Oral Literature)

2- Canda madi

¥ Wek minak navé xebata Sukriye Resul Ibrahim (1986), “Edebi Folklori Kurdi” ye.

? Bnr. Enstituya Kelepori Kurdi /Kurdish Heritage Institute. http:/www.khi03.com/

' Bor. R. Pertev (edt.) (2015). Edebiyata Kurdi ya Geléri, Stembol: Avesta. Di vir de "edebiyata geléri" bi
mebesta "folklor"¢ hatiye bikaranin. Heman rews ji bo dersén lisans U lisansa bilind, nemaze ya bétez, ji
derbasdar e. Di bin navé dersa "edebiyata geléri" de, folklor, dirok 1 teoriyén folkloré ji tén dayin. Ev yek ji xuya
divé ku ji tradisyona tirki were. Lé di dersén lisansa bilind ya bitez de bi navé "folklor"é bi xwe ders hene ku
héviya avakirina tradisyoneke ni dide.

3- Adetén gel én civaki
4- Bicihanina hunerén geléri (performing folk art)
Lé xebatén folklora kurdi, ¢i bi navé "folklor",'" ¢i bi navé "zargotin" an ji bi navé

"edebiyata geléri" bin, béhtir li ser mijarén "edebiyata geléri
"bes"ek ji xebatén folkloré ye. Piraniyén xebatan li ser ¢irok, destan, hikaye,

disekinin ku tené

gotinén pesiyan hwd. ku mijarén edebiyata geléri ne.

Li vir divé were gotin ku li ser mijarén edebiyata geléri bi xwe ji lihevhatinek
tuneye. Binavkirin, pénasekirin @ tesnifa van mijaran ji ne bir¢kapéek e. Wek minak,
destan ¢i ye? Cirok ¢i ye? Cirokén geléri ¢i ne? Cudahi G hevmanendiyén wan ¢i
ne? Mit 0 efsane li ku disekinin? Bersiva van pirsan tevde ne eskere ye 1 li gor
kesan dikare were guhertin. Yani bi awayeki din dikare were gotin ku pirsa "cure"
(genre) ji di xebatén kurdi de zéde nehatiye niqaskirin.'

Heman tist tevi yén din ji bo xebatén folklora kurdi ji derbasdar e (i bi xebatén
teorik ve ji girédayi ne. Ji ber ku li ser van mijaran niqagén berfereh nehatine kirin,
mijarén li ser tégehén bingehin én folkloré, li ser teori G diroka wé ji derneketine
meydané. Ev yek ji ji bo gesedana xebatén folkloré yén kurdi @ herweha weke
sehayeke zanisti ji bo gesedena "folklor"é pirsgirékeke giring e.”® Eger ev xebat
nebin, niqagén li ser tégehan, li ser "cure'yan, li ser guherin {i mijarén ni ku
derdikevin meydané de ji nayén kirin. Wek minak, hin di salén 19601 de li ser
pénaseye "gel"(folk) ya di folkloré de nigasén teorik dihatin kirin."* fro ligel van
niqasan, niqagén derbaré teknoloji i folkloré de ji tén kirin ku bi seré xwe mijarén
nll yén folkloré ne.

Pirsgirékeke din ya xebatén folklora kurdi ku disa bi van xebatén li jor hatine
behskirin ve girédayi ye, nediyarkirin an ji tinebina xebatén berfireh li ser binbes
an ji mijarén sereke yén folkloré ye. Li vir tista ku em dixwazin bibéjin ji aliyeki ve
"kategorizasyon"a xebatén folkloré ye ku bi ingilizi carinan wek "genre" (cure) an
j1 wek "category" (kategori) G bi tirki ji wek "kadro" (kom) tén binavkirin. Ev
"kategori" wek kom an ji besén berfereh in ku gelek bendén tékildari hev di nav
xwe de dihewinin (Kalayc1 2016).

Ji bili "kategorizekirin"a Dorson ku li jor hate behskirin, di ¢avkaniyeke din de ji
"genre" (cure) yén folkloré bi vi awayi té tesnifkirin,

"' Li gor fikré me, peyva ‘folklor’ her giqasi dikare weki ‘zanina gel’ an ji ‘gelnasi’ were wergerandin ji, ji ber
ku ev peyv di akademi 0 wesanén akademik ku di bin serdestiya zimané ingilizi de ne bi vi hali yani wek
“folklor’ té nasin, kurd ji dikarin bi vi rengi bikarbinin.

"2 Li vir di xebat héjayi behskiriné ne. Yek jé teza doktora ya Michael L. Chyet (1991: 64-102) ya li ser "Mem @
zin" e 0 ya din ji ya Christin Allison (2007:103-152) e. Di her du xebatan de ji ji bo "cure" besek serbixwe heye.
" Dikare were gotin ku ev yek ne tené ji bo xebatén folkloré 1¢ ji bo xebatén kurdi tev de derbasdar e @ bi rewsa
zimané kurdi ve geleki girédayi ye. Xebatén tékildari sehaya kurdoloji divé li ser vé mijaré ji rawestin.

4 Alan Dundes (1965). The Study of Folklore, London: Prentice-Hall r. 1-3.; Di heman mijaré de gotara Richard
M. Dorson (1970) ya bi navé ‘Is There Folk in the City?’ ji balkés e. Her du gotar ji li ser wateya ‘gel’ di saheya
zanista folkloré de dirawestin. Lé belé li vir mirov divé bib&je ku niqagén li ser tégeh G naveroka folkloré hina ji
didomin @ ev ji li gor pésketinén civaki, ¢andi, abori G siyasi asayi ne. Lé disa ji wek sahe, bes, navé sahé
‘konsensiis’ek he ye. Nebé di nav folklornasan de.

Jm The Journal of
_I Mesopotamian Studies

Periodical Journal for Kurdish, Arabic and Syriac Studies
Vol. 2/1 Winter 2017



Pirsgirékén Gisti Yén Xebatén Folklora Kurdi i Cend Pégniyaz

1-Canda madi:

2-Muzik

3-Vegotin

4-Hiinera devki

5-Baweri 0 Ol

6-Xwarin-vexwarin.">

Kalayct (2016)'® behsa "kategorizekirin"a frensi @ ingilizan ji dike G herweha
listeya diréj ya folklornas @ etnologé tirk Sedat Veyis Omek ji dide.'” Ji bili ya
Ornek, hinek tesnifén din yén folklora tirki ji héla Zaningeha Stenbolé, 1&koliner
Nail Tan, @ hineke din ji hatib kirin."®

Derbaré xebatén folklora kurdi, tesnifa diroki @i mijarén wé kém tist hatine gotin ku
ew j1 di xebata bi navé "Ji Destpéké Heta Niha Folklora Kurdi" (Yildirim, Pertev,
Aslan 2013) de cih digirin. Di vé pirtiké de xebatén folklora kurdi bi gisti wek
"serdema klasik" G "serdema modern" (r. 52) té tesnifkirin @ mijarén sereke
(kategori) ji bi awayeki gisti weke ya Dorson di bin ¢ar binbesan de hatiye
tesnifkirin;

1) Edebiyata Geléri

2) Adet G Tore

3) Bir it Baweriyén Geléri

4) Zanyariyén Geléri (r.143-144).

Béguman ev xebat ji bo destpéké ceribandineke bas e, 1€ péwistiya wé bi
berfirehkiriné re heye. Ew ji me ber bi pirsgirékeke din ya xebatén folklora kurdi ve
dibe ku ew ji wek "arsivkirin" dikare were binavkirin. Di vir de ji em rasti
pirsgirékén "dezgehi" dibin.

2.1.2. Pirsgirékén dezgeht

Di nav xebatén folklora kurdi de tista wek pirsgirék derdikeve pésiya mirov ew e
ku sopandina keresteyén folklorik di nav diroké de (diakronik) hineki zehmet e. Ew
j1 bi argivan ve girédayi ye. Ji ber vé yeké beri van pirsgirékan tevan belki mirov
behsa tiineblina arsivan bike bastir e. Ji ber ku ev pirsgiréka heri sereke ne tené ya
xebatén folkloré 1€ hem xebatén tekildari kurdi, kurdoloji yé. Ya rasti bi gelemperi
dikare were gotin ku kurd ji aliyé "arsivkirin"€ ve ne serkeftl ne ku raste rast
girédayi "hafizeya kolektif"e. Di vir de divé mirov bine ziman ku arsiv ji aliyeki

Shttp://www.library.illinois.edu/sshel/specialcollections/folklore/definition.html 05.08.2016.
http://turkoloji.cu.edu.t/ HALKBILIM/26.php 05.08.2016.

' Sedat Veyis Ornek vé tesnif an ji "kategorizekirin"é di pirtika xwe ya bi navé "Tiirk Halk Bilimi" de bi
berferehi nisan dike. Bnr. Sedat Veyis Ornek (2002). Tiirk Halk Bilimi, Ankara: Kiiltiir ve Turizm Bakanligt
yaynlari.

" Herweha di van pirtikan de ji derbaré tesnifa mijarén (kadro-genre-category) folklora tirki hinek ceribandin f
minak hene; Nail Tan (1985). Folklor (Halkbilim)-Genel Bilgiler-, Istanbul: Halk Kiiltiirii yaymlari; Folklor ve
Etnografya Klavuzu (1949), Istanbul Universitesi Iktisat Fakiiltesi ktisat Miize ve Arsivi, Istanbul: Berksoy
matbaast; Sait Evliyacioglu & Serif Baykurt (1988). Tiirk Halkbilimi, (2.bsk), Ankara.

weke Pierre Nora (2006: 9) tine ziman yek ji "mekanén hafize"yé ye. Hafizeya
geleki, candeki ji bo nifsén dahatii dipareze 0 bi vi awayi ji wé hafizeya kolektif her
tim hisyar dihele.

Ji aliyén din ve arsiv ji bo xebatén zanisti ji her weha geleki girlng in, nemaze
arsivén folkloré ku bi heman awayi li ser kevnesopiyén bi devki ji nifseké bo nifsén
dahatl hatine veguhastin. Di vi wari de minaka nézik ya xebatén folklora tirki ne.
fro ji navendeke bi navé "Halk Kiiltiirii Bilgi ve Belge Merkezi" (Navenda Belge @i
Zaninén Canda Gel) di bin bané Wezareta Candé de xebatén xwe didomine. Bi
hezaran geydén ji her aliyén Anatolyayé di vé navéndé de cih digirin @ li benda
1ékolinan in. Ev ji aliyeki ve hafizeya xebatén folklora Anatolyayé ye.'

Canda gel li ser kevnesopiyén bi devki ye 0 bi vi awayi di nav nifsan de t€
veguhestin 1 ji ber vé yeké ji her ku dige winda dibe an ji diguhere. Eger mirov
bixwaze berawirdineké bike an ji guheriné fam bike divé li paseroj€, jiyana
paserojé ji binere. Ev yek ji bo folklora kurdi mijareke giringtir e. Ji ber ku ser,
peveiln, pirsgirékén siyasi gelek caran derf li ber karén bi vi rengi, yani berhevkari
1 arsivkirin, digire, 0 di dawiyé de ji gelek tist tén ji birkirin an ji winda dibin. Ser,
sirglin, kocberi her tisti 1i pey xwe dihéle i r€ nade careke din mirov 1€ vegere.
Tené li Tirkiyeyé di nav van il salén dawi de kurd ribirtlyé sewitandina gundan,
kogberiya bi girseyi bin 0 di nava vé hengamé de gelek hémanén folklorik béyi ku
werin berhevkirin winda blin an ji ji bir bin. Dikare were gotin ku kurdan ji aliy€
"naskirin"€ de gelek destkefti bidest xistine, 1€ ji aliyé "cand"a xwe ve ji gelek tist
winda kirine. L& disa j1 folklornasén kurd di vi wari de divé bi hismendiya "sibe ji
iro derengtir ¢" tev bigerin.

Béguman, bi taybeti li Rusya 0 Ermenistané di waré xebatén kurdoloji G folkloa
kurdi de arsivén giranbiha hene ku yek ji wan ya Alexander Jaba bl i niha
kopyayeke wé li Zaningeha Mardin Artukluyé Enstituya Zimanén Zindi ye. Arsiva
Berliné ji héjayi behskiriné ye. Herweha li Heréma Kurdistané ji bi navé "Enstituya

Il

Kelepori" enstituyek heye 0 arsiva wé ji heye. Lé disa ji ev geleki hindik in G hemd
lekoliner nikarin xwe bigihijinin wan. Herweha arsivén sexsi an ji malbati ji, weke
malbata Celilan, hene ku ev ji bi awayeki divé t€kevin nava civaka akademik ku
beré me dide pirsgirékeke din.

Di qada xebatén folklora kurdi de pirsgirékeke din dikare wek "kémbiina saziyan"
were binavkirin. Ev yek bi gisti wek "pirsgirékén dezgehi" ji dikare were
binavkirin. Her ¢iqasi navéndén ¢andg, enstitu i besén, kurdoloji hebin ji navend,
komele G saziyén raste rast bi berfirehi bi folkloré ve eleqedar in tunene, an ji kém
in. Di vi wari de hinek pésniyaz hebin ji ev pésniyaz hina nehatine péjiarandin, an ji
bi ser neketine.”’ Folklor, weke gelek qadén zanisti yén civaki, qadeke weha ye ku

1% Derbaré navendg, dirok @ gesedena wé bnr. Erol Evcin (2013). "Tiirk Halk Kiiltiirii Aragtirmalari igin Onemli
Bir Merkez: Halk Kiiltiirii Bilgi ve Belge Merkezi", Milli Folklor, y11.25, say1.100, ss. 225-242. Herweha derbaré
vé navendé bnr.http://aregem kulturturizm.gov.tr/TR,12689/halk-kulturubilgi-ve-belge-merkezi.html 03.08.2016.
2 Ji bo minakeke pésniyaré bnr.Necat Keskin (2015). "Navenda Lékolinén Folklora Kurdan",

encax bi riya navend, komele, enstitu i saziyan dikare pés bikeve. Berhevkirin,
arsivkirin, tesnifkirina hémanén folklorik G di gada akademik de bi riya wesandiné
belavkirina wan béyi "dezgeh"an geleki zehmet e. Di vi wari de Komeleya Folklora
Emeriki (American Folklore Society) minakeke giring e. Di sala 1888an de ev
komele ava dibe @ di heman salé de ji kovara Folklora Emeriki (Journal of
American Folklore) dest bi wesané dike ku iro di qada xwe de ya heri navdar 0
bibandor e.”!

fro ji bo qada xebatén folklora kurdi dikare were gotin ku nebina kovarén
akademik én folkloré i kémbiina folklornasén perwerdekiri disa bi bésaziblin, an ji
nebilina saziyén xweser én folkloré ve geléki girédayi ne.

ENCAM
Di vé gotaré de li ser cend pirsgirekén xebatén folklora kurdi hate rawestin.
Pirsgirékén ne tené xebatén folkloré, 1€ yén kurdoloji tevde béguman bi "rewsa"
siyasi ya kurdan 0 rewsa zimané kurdi ve ji girédayi ye. Lé disa ji, wek her qadeke
serbixwe gada folklora kurdi ji xwedi pirsgirékén xwemali ye. Ev pirsgirék di vé
gotaré de wek sernav bi vi awayi hatin tesnifkirin:
1-Pirsgirékén teorik 0 tégehi: Binavkirin i pénasekirina qadé G herweha naveroka
xebatan, kategorizekirina mijarén sereke yén folkloré. Weki din nigagén li ser tégeh
0 nérinén nll yén 1i ser rewsa civaki ku her daim di nav guheriné de ye ji di nav
pirsgirékén teorik de dikare were nirxandin. Ji aliyé din ve civak i ¢and di nav
guherineke berdewam de ye G 1i gori sert 0 mercén civaki @ ¢andi mijarén nil,
pirsén ni 0 li ser gareseriya van pirsan ( mijaran nérinén n{i, nézikayiyén nii
derdikevin meydané. Weke qadeke zanisti, péwistiya folkloré ji bi nérin, nézikayi 0
tégehén ni heye ku li gorl rewsén derdikevin. Ev di nav pirsgirékén "teorik 0
tégehi" de dikarin werin gotin.
2- Pirsgirékén dezgehi (institutional): Ev bi gisti pirsgirékén tékildarl saziyan @
sazkiriné ye. Kémbiina navend, enstitu, saziyén xweser ku tékildarl xebatén
folkloré ne. Bi riya navend, komele G saziyan civinén akademik wek komxebat,
sempozytim 0 kongre dikarin werin lidarxistin G xebatén akademik dikarin werin
wesandin.
Ev her du xalén pirsgirékan bi hevdu ve girédayi ne i pésketina di xaleké de dé derl
li ber ya din ji veke. Niqagén teorik 0 li ser tégehan dé ré li ser niqasén avakirina
sazi 0 komeleyan vebike G herweha ew ji dé nigasén pési berfirehtir bike.
Ji bo careserkirina van pirsgirékan ji wek destpék ev pésniyaz dikarin werin kirin.
Ji aliyé dezgehi ve;

http://necatkeskin.blogspot.com.tr/2015/05/navenda-lekolinen-folklora-kurdan.html Nérina Dawi: 06.08.2016
2 Ji bo agahiyén zédetir derbaré komele G kovaré de bnr. http:/www.afsnet.org/?page=AboutAFS ;
http://www.afsnet.org/?page=JAF 06.08.2016

-Navendeke serbixwe ya xebatén folklora kurdi/Kurdistan divé were vekirin.
Béguman bi pistgiriya saredariyan, zaningehan, an ji Heréma Kurdistané ev yek
dikare were kirin. Iro derfetén kurdan ji bo vé yeké heye. Saredari dikarin bi hesani
"navendén l€kolinan" vekin G di wan de kesén perwerdeya vé qadé ditibin bi cih
bikin. Wek minak, Saredariya Bajaré Mezin a Amedé iro bi navé "Folklora
Kurdan" kovareké derdixe @i pistgiriyé dide van xebatan.” Lé kemasiya sereke ew e
ku béhtir ev kar bi awayeki amator dimesin. Sedema wé ji tékiliyén lawaz én di
navbera sazi 0 akademisyan de ye. Divé ev tékill xurttir G bastir bibin. Ji aliyé din
ve, kurdén di nav akademiyan bixwe j1 dikarin komele an ji navendén bi vi rengl
vekin.

-Besén serbixwe bi navé "folklor" an ji "folklor 0 etnografya" (ji bo ku berfirehtir
be) divé werin vekirin ku ew yek niha tené li zaningehén Heréma Kurdistané
dikarin werin vekirin. Akademisyenén kurd én derveyi Herémé dive vé yeké teswiq
bikin.

-Disa enstituyén xweser én "xebatén folklor"é an "folklor @i etnografya" @i an ji bi
gistl "xebatén ¢andi" werin vekirin; Qet nebe di bin enstituyén heyi de ev bes, 1&
disa bi té€kiliyén akademisyan re, divé werin vekirin.

- Rojek beri rojeké projeyén berfireh én "berhevkirin"é divé werin birévebirin.
Kesén ku di van projeyan de bixebitin divé perwerdekiri bin.

-Di nava van saziyan de, bi taybeti ji li Heréma Kurdistané, divé navéndén arsivé
werin vekirin G keresteyén ku hatine berhevkirin di van arsivan de werin
tomarkirin. Dijitalizekirina van keresteyan dé derfetén xebatén berfirehtir bide
folklornasén kurdan.

-Eger derfet hebe ev xebat tevi hemi diyalektén kurdi @ tevi ingiliziya wan werin
wesandin dé ré hem li ber naskirina xebatén folklora kurdi veke G hem ji xebatén
derfetén xebatén berawirdi zédetir bike.

- Kovarén akademik én folkloré divé bi kurdi werin ¢apkirin. Ev yek dé bibe
derfeteke bas ji bo kesén ku dixwazin gotarén xwe bi awayeki akademik biwesinin.
Ji aliyé teorik 0 tégehi ve;

-Pésniyaza pési dé i ser binavkirin, pénasekirin 0 naveroké be. Her ¢iqasi di kurdi
de "zargotin", "kelepor", "edebi folklor" té bikaranin; an ji wek tégeh bo kurdi
"zanina gel", "zanista gel", "gelnasi" dikare were wergerandin ji, ji ber ku li civaka
akademiya cihané wek "folklor" t€ zanin G konsensisek li ser heye, di kurdi de ji ev
t€geh dikare were bikaranin. Ev tégeh divé di wateyeke berfireh de were bikaranin
ku amaje bi hemi aliyén "¢anda geléri" bike. We gave dé naverok ji berfirehtir
bibe.

Wexta nivisandina vé gotaré rewsa siyasi wek iro ne tevlihev ba, ji ber vé yeké wek sazi ev minak hatiye
dayin. L iro rewsa siyasi hineki guheriye 0 ew derfetén saredariyan iro ne wek beré ne. Ji dévla wan saziyén din
an ji komeleyén serbixwe dikarin van karan bikin.

Jm The Journal of
_I Mesopotamian Studies

Periodical Journal for Kurdish, Arabic and Syriac Studies
Vol. 2/1 Winter 2017



Pirsgirékén Gisti Yén Xebatén Folklora Kurdi i Cend Pégniyaz

-Ji bo binavkirin, pénase @i naveroké xebatén heri alikar dé xebatén biyaniya bin 1 ji
ber vé yeké ji divé xebatén sereke yén folkloré ji zimanén din bo kurdi werin
wergerandin. Bi vi awayf ji aliyeki ve dé xwendekarén kurdi dirok, teori, nérin @
tégehén sereke yén folkloré nas bikin 1 ji aliyé din ve ji wergerén bi vi awayi dé
ziman ji pés bixin.

- Disa bi alikariya xebatén folkloré yén cihané, derbaré mijarén sereke (kategori-
kadro-genre) yén folklora kurdi de niqas G xebatén berfirehtir, divé werin kirin. Ji
bo vé yeké kongre, sempozyim i komxebat dikarin werin lidarxistin. Di destpéké
lidarxistina komxebateké dé ré li ber gelek calakiyén din én akademik veke.”

- Li gor sert G mercén ku di nav guheriné de ne, nérin, nézikayi G tégehén ni divé
werin naskirin @ li rewsa kurdan werin tetbigkirin.

Dibe ku hinek pirsgirék i pésniyazén din ji hebin. Lewra bi saya tespitkirina
pirsgirékan 0 pésniyazén careseriyé dé ev qad bi pés keve. L€ wek encam dikare
were gotin ku ligel pirsgirékén xebatén folklora kurdi, eger ev pésniyazén ku hatine
kirin werin pejirandin dé ji aliyeki ve ji bo destpéké "zimaneki" hevpar € akademik
were avakirin, hem kar 0 xebatén hevpar dé werin kirin 0 hem ji ré li ber
akademisyenén vé qadé were vekirin.

CAVKANI

Allison, Christine (2007). Yezidi Sozlii Kiiltiirii, (wer. F. Adsay), Istanbul: Avesta.

Avei, Ziya (2010). "Mela Mahmudé Bazidi- (1797-1867)", di nav Mela Mahmudé
Bazidi, Adat (i Rusimatnameya Ekradiye (amd. Ziya Avct), Diyarbakir: Lis,
r. 11-42.

Banarli, Nihad Sami (2007). Edebiyat Sohbetleri, (4. bask), Istanbul: Kubbealt1

Bedirxan, Celadet (1941). "Ferhengok", Hawar sal.9, hj.30, r. 14 [Hawar (1998)
Cild 2 Hejmar 24 -57 (1934-1943), Stockholm: Nidem, r.759]

Celil, Ordixané & Celil, Celilé (2013). Zargotina Kurda I-II, (¢ap. 3min), Amed:
Aram.

Chyet, Michael L. (1991). "And a thombush sprang up between them": Studies on
"Mem 0 Zin", a Kurdish romance. (Volumes I and II) (Teza Doktora ya
negapkiri), University of California, Berkeley.

Evcin, Erol (2013). "Tiirk Halk Kiiltiirii Aragtirmalar Igin Onemli Bir Merkez:
Halk Kiiltiirii Bilgi ve Belge Merkezi", Milli Folkior, y11.25, say1.100, ss.
225-242.

Dorson, Richard M. (1970). "Is There a Folk in the City?", The Journal of
American Folklore, Vol. 83, No. 328, The Urban Experience and Folk
Tradition (Apr. - Jun., 1970), pp. 185-216.

¥ Di 3-48 meha berfanbaré ya 2016an, li Amedé ji héla Weqfa Mezopotamya “komxebata folkloré” hat
lidarxistin. Hinek ji pirsgirékén di vé gotaré de hatine alikar di wé komxebaté de hatin niqaskirin. Lé ji bo
encamén ji komxebaté derkevin 0 bén nirxandin hinek wext divé. Hévi ew e ku ev gotar ji bibe alikaré van

niqasan, nérineke din bide wan.
Jm The Journal of
_I Mesopotamian Studies

Periodical Journal for Kurdish, Arabic and Syriac Studies
Vol. 2/1 Winter 2017

13



14

Necat KESKIN

Dorson, Richard M. (1972). "Introduction", Folklore and Folklife- An Introduction
(edt. Richard M. Dorson), Chicago & London: The University of Chicago
Press, r. 1-50.

Dundes, Alan (1965). The Study of Folklore, London: Prentice-Hall

Ekici, Metin (2013). "100. yilinda Tirk Halk Bilimi ve Tirkiye Kiiltiir
Politikalarina Elestirel Bir Bakis", Milli Folklor Dergisi, S.99, ss. 41-50.

Folklor ve Etnografya Klavuzu (1949), Istanbul Universitesi Iktisat Fakiiltesi
Iktisat Miize ve Arsivi, Istanbul: Berksoy matbaasi

Gozaydin, Nevzat (1992). "Yine Folklor Uzerine", Tiirk Dili, S.: 486, Haziran, s.
1018-1021.

Hamilton, Andrew (2011). "Herder’s Theory of the Volksgeist",
http://www.counter-currents.com/2011/05/herders-theory-of-the-volksgeist
09.10.2015.

Ibrahim, Sukriye Resul (1987). Edebi Folklori Kurdi, Hewlér: Zankoyé Salahaddin.

Kalayci, Bircan (2016). "Halk Bilimi/Folklor-Tarihsel Siireg",
http://turkoloji.cu.edu.tt/HALKBILIM/26.php. 05.08.2016.

Keskin, Necat (2015). “Navenda Lékolinén Folklora Kurdan",
http://mecatkeskin.blogspot.com.tr/2015/05/mnavenda-lekolinen-folklora-
kurdan.html. Nérina Dawi: 06.08.2016

Le Utley, Francis (2005). "Folklorun Tanmi", (wer. T. S. Ozkan), Milli Folklor,
2005, Y1l, 17, Say1: 65, ss. 130-136.

Nora, Pierre (2006). Hafiza Mekanlar1 (wer. M. E. Ozcan), Ankara: Dost

Omarkhali, Khanna & Mossaki, N. (2014). "A History of Russian Kurdology: With
a Brief Literature Overview", di nav Hennerbichler, Ferdinand et al. (eds.),
Wiener Jahrbuch fiir Kurdische Studien. Die Geschichte von Kurdischen
Studien und Kurdologie. Nationale Methodologien und transnationale
Verflechtungen, Osterreichische Gesellschaft zur Forderung der Kurdologie,
Wiener Verlag fiir Sozialforschung, Wien, 2014, 2015, pp. 140-177.

Ornek, Sedat Veyis (2000). Tiirk Halkbilimi, (2.bsk), Ankara: Kiiltiir Bakanlig

Ozoglu, Hakan (2009). Osmanli Devleti ve Kiirt Milliyetgiligi (wer. Nilay O.
Giindogan-Azat Z. Giindogan), 2.bsk, Istanbul: Kitap yaymevi

Oztiirkmen, Arzu (1998). Tiirkiye'de Folklor ve Milliyetcilik, Istanbul: Iletigim.

Pertev, Ramazan (edt.) (2015). Edebiyata Kurdi ya Geléri-Dirok, Teori, Rébaz,
Literatur, Berawerdi-I, Stembol: Avesta

Propp, Vladimir (1998). Folklor- Teori ve Tarih, (wer. N. Hasgiil & T. Tanyel),
Istanbul: Avesta.

Tan, Nail (1985). Folklor (Halkbilim)-Genel Bilgiler-, istanbul: Halk Kiiltiirii
yayinlart.

Evliyacioglu, Sait &Baykurt, Serif (1988). Tiirk Halkbilimi, (2.bsk), Ankara.

Weisman, Lael (1991). "Herder, Folklore, and Modern Humanism", Folklore

Jm The Journal of
_I Mesopotamian Studies

Periodical Journal for Kurdish, Arabic and Syriac Studies
Vol. 2/1 Winter 2017




Pirsgirékén Gisti Yén Xebatén Folklora Kurdi it Cend Pégniyaz

Forum 24:1, pp. 51-65.
Wilson, William A. (1973). "Herder, Folklore, and Romantic Nationalism", The
Journal of Popular Culture, Volume 6, Issue 4 (Spring 1973), pp. 819-835.
Yildirim, K; Pertev, R; Aslan, M (2013). Ji Destpéke Heta Niha Folklora Kurdi,
Mardin: Mardin Artuklu Universitesi yaymlar1.

Malper:

- http://aregem.kulturturizm.gov.tr/TR,12689/halk-kulturubilgi-ve-belge-
merkezi.html nérina dawi: 03.08.2016

- http://www library.illinois.edu/sshel/specialcollections/folklore/definition.html
nérina dawi: 05.08.2016

- http://www.afsnet.org/?page=AboutAFS; http://www.afsnet.org/?page=JAF
nérina dawi: 06.08.2016

-http://www khi03.com/ nérina dawi: 18.01.2017

15

Jm The Journal of
_I Mesopotamian Studies

Periodical Journal for Kurdish, Arabic and Syriac Studies
Vol. 2/1 Winter 2017



